
                                Ներածություն 

ՆԶՊ առարկայի նպատակն է ծառայել որպես նախապատրաստական ազդակ 

ռազմական ասպարեզ մուտք գործելու շեմին, որպես հիմնավորում այն իրողության, որ 

ազգապահպան այլևայլ խորհրդանիշներից ամենից առաջ ազգը պետք է ունենա 

ռազմական կարողություն և ռազմական հնարավորություններ՝ ազգային մնացած 

հատկանիշները պահելու և պահպանելու համար: Մեծ նշանակություն ունի բանակը, 

ռազմական ուժը պետության գոյապահպանման համար: Խիստ կարևոր է բանակի դերը 

ազգային խնդիրների իրագործման ճանապարհին : Հայրենիքը պաշտպանելու սուրբ 

գաղափարը շատ հին է հայոց կյանքում: Ըստ էության՝ հենց հայրենիքի 

պաշտպանության դրվագով էլ բացվում է հայոց պատմությունը: Խոշաբի 

ճակատամարտից առաջ, որը տեղի է ունեցել Ք.Ա. 2492 թվականի օգոստոսի 11-ին 

/այստեղից էլ սկսվում է բուն հայոց տոմարը/,իր զինվորներին ուղղված կոչի մեջ Հայկը՝ 

հայոց զորապետը, հռչակում է  հայրենիք ունենալու և այն պահպանելու միակ և անողոք 

պայմանը՝ ,,մահ կամ ազատություն՛՛: 

«Նախնական զինվորական պատրաստություն և անվտանգ կենսագործունեություն» 

առարկան և ռազմահայրենասիրական դաստիարակությունը հանրակրթական 

դպրոցներում 

Հայաստանի Հանրապետության հանրակրթության բնագավառում առանձնահատուկ 

նշանակություն և կարևոր առաքելություն ունի «Նախնական զինվորական 

պատրաստություն» դասընթացը, որի նպատակն է` պատրաստել 

ռազմահայրենասիրական ոգով դաստիարակված, ռազմագիտական անհրաժեշտ 

գիտելիքներ և բարոյակամային բարձր հատկություններ ունեցող պատանիներ և 

աղջիկներ : Հանրակրթական «Նախնական զինվորական պատրաստություն և անվտանգ 

կենսագործունեություն» առարկայի պլանավորումը և դասավանդումը կազմակերպվում 

և անցկացվում է համաձայն «Նախնական զինվորական պատրաստություն» առարկայի 

չափորոշչի և ծրագրի:  

«ՆԶՊ» առարկայի դասընթացը բաղկացած է հետևյալ մասերից. 

 ● ՀՀ զինված ուժերի և ռազմարվեստի պատմություն  

● Մարտավարական հիմունքներ  

● Կրակային պատրաստություն  

 ● Համազորային կանոնադրություններ 

 ● Շարային պատրաստություն  

● Ռազմական տեղագրություն  

● Միջազգային մարդասիրական իրավունք  

● Առաջին բուժօգնություն Հանրակրթական դպրոցներում ՆԶՊ առարկայի 

դասավանդումը պատանիներին հնարավորություն է տալիս ստանալ նախնական 

ռազմական գիտելիքներ և դրանք լավագունս կիրառել զինվորական ծառայության 

ժամանակ:ՆԶՊ առարկայի դասավանդումը համապետական կարևորագույն խնդիր է 

լուծում՝ նախազորակոչային տարիքի պատանիներին նախապատրաստելով 

զինվորական ծառայության, ինչպես նաև նպաստելով ֆիզիկապես և բարոյապես առողջ, 

բազմակողմանի զարգացած երիտասարդներ դաստիարակելուն: Յուրաքանչյուր 

պատանի պետք է իրեն նախօրոք պատրաստի այն մտքին, որ զինվորական 

ծառայությունը պարտադիր է բոլորի համար, և ինքը պետք է լինի ֆիզիկապես կոփված, 

մտավոր ու հոգևոր ներուժով բարոյական վեհ արժանիքներով օժտված 

անձնավորություն, ծանոթ լինի զինվորական ծառայության առանձնահատկություներին, 

ունենա ռազմագիտական նվազագույն անհրաժեշտ գիտելիքներ և ունակություններ: 

ՆԶՊ առարկայի դասավանդման սկզբունքներն են . 

● ազգային լավագուն ավանդույթների պահպանում և խորացում,  

● հայոց բանակի պատմթյան և ավանդույթների պահպանման ու զարգացման 

նպատակաուղղվածություն 

● դասավանդման մեթոդական բազմազանություն՝ ուսումնական զենքի, սարքերի, 

պաստառների առավելագույն օգտագործմամբ,  

● ՆԶՊ զուգակցում միջազգայնորեն ընդունված զինված ընդհարումների իրավունքի և 

միջազգային մարդասիրական իրավունքի նորմերին,  

● ՆԶՊ դասավանդումը պարզից բարդին անցնելով՝ սկզբում վարժաձևերի կատարումը 

ըստ տարրերի, այնուհետև՝ դրանց ամբողջական կատարման,  

● ՆԶՊ գիտելիքների կիրառական փորձառության ձեռքբերում գործնական 

պարապմունքների ժամանակ հրաձգարաններում և զորամասերում,  

● ՆԶՊ միջառարկայական կապերի օգտագործում: 

 ● Ուսուցումը կազմակերպվում է ինտերակտիվ` փոխներգործուն մեթոդներով, 

սովորողը հնարավորություն ունի արտահայտել իր խոսքն ու կարծիքը ստեղծագործել, 

դրսևորել իր գիտելիքներն ու ունակությունները երկխոսության, տարբեր 

վարժությունների միջոցով:  

Խնդիրներն են՝ 

 ● ապահովել սովորողների կողմից «Նախնական զինվորական պատրաստություն» 

առարկայի պետական ուսումնական ծրագրի յուրացումը,  

 ● սովորողներին պարզաբանել Հայաստանի Հանրապետության զինված ուժերի 

խնդիրները, առանձնահատկություններն ու նշանակությունը,  

● սովորողների մեջ դաստիարակել ազգային բանակում ծառայելու անհրաժեշտության 

զգացում,  

● կազմակերպել զինվորական երդման, համազորային կանոնադրությունների 

պահանջների ուսումնասիրում և սովորողների մեջ դաստիարակել դրանք 

անվերապահորեն կատարելու պատրաստակամություն,  

● պատանիներին ծանոթացնել զորամասերի զինվորական անձնակազմի կյանքին ու 

կենցաղին, զենքին ու զինտեխնիկային,  

● տեսական և գործնական պատրաստության միջոցով սովորողներին ծանոթացնել 

շարային և կրակային պատրաստության հիմունքներին,  

● սովորողներին զինել անհրաժեշտ նվազագույն ռազմական գիտելիքներով, ապահովել 

անվտանգ կենսագործունեության հիմունքների յուրացումը,  

● դասավանդման ընթացքում սովորողների մեջ ներարկել ռազմարվեստի յուրացման 

կարողություններ, դրանց կիրառման հմտություն և կամային բարձր հատկանիշներ, 

 ● սովորողների մեջ ձևավորել քաղաքացիական պաշտպանության ազդանշաններով 

գործելու, անհատական պաշտպանական միջոցներից օգտվելու ունակություն, 

 ● դաստիարակել հայոց բանակի պատմական ավանդույթներին ծանոթ, ֆիզիկապես և 

բարոյապես առողջ, դիմացկուն, բազմակողմանի զարգացած, հայրենիքի 

պաշտպանությանը պատրաստ պատանիներ, 

 ● սովորողների շրջանում իրականացնել մասնագիտական կողմնորոշման աշխատանք՝ 

ըստ նախասիրությունների ռազմական ուսումնական հաստատություններ ընդունվելու 

նպատակով 

, ● զարգացնել արտակարգ իրավիճակներում արագ կողմնորոշվելու, գործելու 

կարողություն և կամային հատկանիշներ,  

● նրանց ուսուցանել առաջին օգնություն ցույց տալու հմտություն:  

                                  Գրական ակնարկ 

«Ժամանակակից պատերազմները մեծ նշանակություն են տալիս գերճշգրիտ 

միջոցներին, մարտական ռոբոտներին, կապի և տեղեկատվության ժամանակակից 

համակարգերին, ինֆորմացիոն-հոգեբանական միջոցառումներին։ 2020 թվականի 

սեպտեմբերի 27-ին Արցախի Հանրապետությունում Ադրբեջանի սանձազերծած 

պատերազմից հետո ծրագիրը վերանայվել է, ավելացել են «Մոբիլ ջոկատների մասին» և 

«Աշխարհազորի և կամավորական ջոկատների նշանակությունը և դրանց 

համագործակցությունը կանոնավոր բանակի հետ» թեմաները։ «Պայքարը 

հակառակորդի ցածր թռչող ինքնաթիռների դեմ» թեման համալրվել է «Հակառակորդի 

անօդաչու թռչող սարքերի դեմ պայքարը և դրանցից պաշտպանվելը» ենթաթեմայով: 

Ցանկացած պետության պաշտպանությունը տվյալ պետության և ժողովրդի 

կարևորագույն խնդիրն ու պարտականությունն է: Յուրաքանչյուր քաղաքացի 

պարտավոր է օրենքով սահմանված կարգով մասնակցել Հայաստանի 

Հանրապետության պաշտպանությանը (ՀՀ Սահմանադրություն, հոդված 46): 

Պետությունը այդ խնդիրն իրականացնում է զինված ուժերի միջոցով: Հզոր և մարտունակ 

բանակ ունենալու համար անհրաժեշտ է ոչ միայն ժամանակակից սպառազինություն և 

տեխնիկա այլ նաև բանիմաց , խիզախ , հայրենասիրական ոգով օժտված զինվորներ և 

սպաներ : Չթերագնահատելով հասարանության և ընտանիքի դերը ապագա զինվորի 

կրթման և ռազմահայրենասիրական դաստիարակության գործում , պետք է նշել, որ այդ 

ամենի ամբողջ պատասխանատվությունը դրված է հանրակրթական ուսումնական 

հաստատությունների վրա: Դպրոցն է այն դարբնոցը որտեղ կրթվում և դաստիարակվում 

է մեր վաղվա զինվորն ու սպան : Արցախյան պատերազմի և հատկապես 2020թ․ 44 օրյա 

պատերազմի ողջ ընթացքը ցույց տվեց , որ երկրի զինված ուժերի մարտունակությունը 

կախված է հատկապես անձնակազմի բարոյահոգեբանական և կամային բարձր 

հատկանիշներից: Հաղթում է այն բանակը, որն ավելի լավ է պատրաստված, որտեղ 

բարձր է զինվորական կարգապահությունն ու մարտական ոգին, որի սպաներն ու 

զինվորները հմտորեն տիրապետում են ռազմական տեխնիկային, կարողանում են 

ռազմարվեստի մեջ նոր, արդյունավետ ձևեր ու մեթոդներ կիրառել, բարդ 

իրադրություններում, առանց խուճապի ճիշտ որոշումներ կայացնել: ՀՀ ԶՈՒ խնդիրների, 

առանձնահատկությունների և նշանակության, հայոց բանակի պատմական 

ավանդույթների, այսօրվա զենքի ու ռազմական տեխնիկայի, կանոնադրությունների և 

արարողակարգերի մասին վաղվա զինվորներն ու սպաները տեղեկանում են են հենց 

աշակերտական նստարանից, և հենց առաջին տպավորությունն էլ վճռորոշ է լինում 

նրանց որպես անհատ և քաղաքացի ձևավորման և մասնագիտական կողմնորոշման 

գործում : 

 

ԻՆՏԵՐԱԿՏԻՎ  ՄԵԹՈԴՆԵՐՈՎ  ԴԱՍԻ  ՍԿԶԲՈՒՆՔՆԵՐԸ  ԵՎ  ԱՐԴՅՈՒՆՔՆԵՐԸ 

 Բոլոր մասնակիցները հավասար են: Յուրաքանչյուր մասնակից իրավունք ունի իր կարծիքը 

ներկայացնել ցանկացած հարցի վերաբերյալ Աշխատանքի մեջ պետք է ներգրավված լինեն 

բոլորը: Ոչ մի աշակերտ  չի քննադատվում: Պետք է հոգալ մասնակիցների հոգեբանական 

պատրաստվածության մասին. խոսքը գնում է նրա մասին, որ ոչ բոլոր մասնակիցներն են 

հոգեպես պատրաստ ներգրավվելու այս կամ այն աշխատանքի մեջ: Այս առումով օգտակար է 

գովքը, ակտիվ մասնակցության ինքնադրսևորման համար:  ՈՒսուցիչը պարբերաբար 

ակտիվացնում է  աշակերտների  համագործակցությունը, հանում մասնակիցների միջև 

առաջացած լարվածությունը: Քննարկման ընթացքում անկանխատեսելի դժվարությունների 

դեպքում  ուսուցիչը միջամտում է Ակտիվ օգտագործվում է տեխնիկական ուսուցման միջոցներ՝ 

սլայդներ, ֆիլմեր, տեսահոլովակներ  Հաղորդակցությունը իրականացվում է  ուսուցչի կողմից 

ձևակերպված կանոնների համապատասխան: 

 Ինտերակտիվ մեթոդների կիրառման դրական արդյունքներն են՝ Ինտերկտիվ ուսուցման 

մեթոդները թույլ են տալիս ակտիվացնել գիտելիքների  յուրացման գործընթացը և դրանց 

ստեղծագործական կիրառումը գործնական խնդիրների լուծման համար: Ինտերկտիվ 

ուսուցումը մեծացնում է  աշակերտների մոտիվացիան, ներգրավվածությունը քննարկվող 

խնդիրների լուծման մեջ, ինչը մեծացնում է   հետաքրքրությունը, հուզական խթան է 

հանդիսանում հետագա որոնման գործունեությանը, խրախուսում է նրանց կոնկրետ 

գործողությունների: Ձևավորում է ինքնուրույն տեղեկատվություն գտնելու, վերլուծելու  

կարողությունը: Զարգացնում է մյուսների տեսակետը լսելու, համագործակցելու 

կարողությունը: Աշակերտների դիրքորոշման մշտական արտահայտությունը վերացնում է 

սխալի վախը՝ քանի որ նույնիսկ սխալ արտահայտությունը չի պատժվում բացասական 

գնահատականով:  Համատեղ գործնեությունը նպաստում է ուսուցչի  հետ վստահելի 

փոխհարաբերությունների առաջացմանը: Կիրառելով ինտերակտիվ մեթոդներ և 

տեխնոլոգիաներ  ուսուցիչըները  հնարավորություն ունեն զարգացնել  աշակերտների  

ստեղծագործական, կրեատիվ մտածելակերպը: Դա ընդունակություն է գտնել նոր, օրիգինալ, 

ստանդարտ մտածելակերպից դուրս մտքեր, առաջացած խնդիրների լուծում ոչ ավանդական 

եղանակներով:  

 Փորձարարական դասեր 

«Նախնական զինվորական պատրաստություն» առարկայից ստացած գիտելիքները 

գործնական ճանապարհով ամրապնդելու և դրանց համապատասխան 

կարողություններն ու հմտությունները զարգացնելու համար անհրաժեշտ է կատարել 

գործնական պարապմունքներ , ինչպես նաև այցելություն կատարել Շեֆ զորամասեր: 

Այս պարապմունքները հնարավորություն են տալիս իրականին մոտ պայմաններում 

մատուցել նյութը, ցուցադրել պահանջվող գործողությունները, իսկ սովորողներին` 

գործնական վարժանքներով յուրացնել թեման: Նման պատրաստությունը, նախնական 

փորձի շնորհիվ ձեռք բերած գիտելիքները հնարավորություն են տալիս սովորողներին 

հոգեբանորեն պատրաստ լինել արտակարգ իրավիճակներին, բարդ իրադրությունում 

ոչ միայն պահպանել սեփական կյանքն ու առողջությունը, այլև արագ ու արդյունավետ 

իրականացնել մարտական կամ այլ առաջադրանքներ։ ՆԶՊ առարկայի ուսուցումը 

ուղղված է նաև հատուկ վարժանքներով սովորողների բարոյահոգեբանական 

հատկանիշների ձևավորմանն ու ուժեղացմանը (հայրենասիրություն, 

կարգապահություն, պատասխանատվություն, ինքնավստահություն, կոլեկտիվիզմ), 

որոշակի ունակությունների զարգացմանը և նոր կարողությունների առաջացմանը 

(ֆիզիկական ունակություններ, ֆիզիոլոգիական հատկանիշներ, հիշողության, 

ուշադրության կենտրոնացում ու փոխատեղում, վերլուծական մտածողություն 

Փորձարարական դաս 1 

Դասը անցկացվում է 9-րդ դասարանում,դասի թեման է <<Մագնիսական 

ազիմուտ:Ազիմուտով շարժվելը:Տեղագրական քարտեզ >>:Աշակերտները զինվորական 

ողջույն և ՀՀ օրհներգը կատարելուց հետո կատարում եմ անհատական հաշվառում , 

որից հետո շարային քայլքով մտնում են կաբինետ:Կաբինետում նախօրոք սեղաների 

վրա դրված են  տեղագրական քարտեզներ,կողմնացույցներ:Դասը անցկացնում ենք 

Ջիգսոյի  և մտագրոհ մեթոդներով:Ստեղծում ենք խմբեր: 

Առաջին խումբ-ազիմուտ,մագնիսական ազիմուտ 

Երկրորդ խումբ-ազիմուտի որոշումը տեղագրական քարտեզով 

Երրորդ խումբ-ազիմուտի որոշումը կողմնացույցով 

Անհրաժեշտության դեպքում միջամտում և բացատրում եմ անհասկանալի պահերը 

:Դասի ավարտին գնահատվում են աշակերտները ավելի բարձր կստանա այն 

աշակերտը,որը բացի տեսականից կկարողանա գործնական ցուցադրել արտահայտած 

միտքը և կարևորի դրա դերը կյանքում: 

:Փորձարարական դաս 2 

 Դասը անցկացվում է 8-րդ դասարանում,դասի թեման է <<ՀՀ պետական 

խորհրդանիշերը >>: Աշակերտները զինվորական ողջույն և ՀՀ օրհներգը կատարելուց 

հետո կատարում եմ անհատական հաշվառում , որից հետո շարային քայլքով մտնում են 

կաբինետ:Կաբինետում նախօրոք սեղաների    վրա դրված է ՀՀ պետական 

օրհներգի,զինվորական երդման և բանակի երգի տեքստերը,պետական 

զինանշանը,դրոշը,ՀՀ զուզինանշանըև զորամասի մարտական դրոշի նմանակ:  Դասը 

անցկացնում ենք Ջիգսոյի (խճանկար) մեթոդով:Ստեղծում ենք խմբեր: 

Առաջին խումբ-ՀՀ պետական օրհներգ,դրոշ,զինանշան 

 Երկրորդ խումբՀՀ զու զինանշան,մարտական դրոշ 

Երրորդ խումբ-զինվորական երդում,բանակի երգ 

Դասը ամփոփելուց և անհասկանալի պահերը վերացնեիուց հետո դասարանը 

կատարում է օրհներգը և բանակի երգը,արտասանում են զինվորական երդումը: 

Թեստերի միջոցով ամրապնդում ենք սովորածը և ըստ թեստերի պատասխաների 

գնահատում եմ: 

Թեստի օրինակ 

Գտիր ճիշտ պատասխանը 

ՀՀ պետական զինանշանի հեղինակներն են 

1.Ա,Թամանյան,Մ.Սարյան 

2.Մ.Սարյան,Հ.Կոջոյան 

3.Ա.Թամանյան,Հ.Կոջոյան 

Զորամասի մարտական դրոշը  

1.հանդիսանում է տվյալ զորամասի պատվի խիզախության խորհրդանիշը 

2.զորամասի համար ձևական բնույթ է կրում 

Դասի ավարտին գնահատվում են ,գնահատման միավորը բարձր կլինի,եթե աշակերտը 

կարողանա գործնականում ցուցադրել արտահայտած միտքը: 

 Եզրակացություն 

 Ամենևին չնսեմացնելով հանրակրթական դպրոցներում դասավանդվող մնացած 

առարկաների դերն ու նշանակությունը մատաղ սերնդի կրթության և 

դաստիարակության գործում , հաշվի առնելով մեր տարածաշրջանի 

ռազմաքաղաքական դրությունը, մեր երկրի աշխարհագրական դիրքը , հարևան 

պետությունների հետ տարածքային խնդիրները և մեր մարդկային ու նյութական 

սահմանափակ հնարավորությունները առանձնահատուկ նշանակություն է ստանում 

հանրակրթական դպրոցներում «Նախնական զինվորական  պատրաստություն» 

առարկայի դասավանդումը և ռազմահայրենասիրական դաստիարակությունը: 

«Նախնական զինվորական պատրաստություն» առարկայի դասավանդումը 

հանրակրթական ուսումնական հաստատություններում համապետական 

կարևորագույն խնդիր է լուծում՝ նախազորակոչային տարիքի պատանիներին 

նախապատրաստում է զինվորական ծառայության, սովորողներին զինում անհրաժեշտ 

նվազագույն ռազմական գիտելիքներով, ապահովում անվտանգ կենսագործունեության 

հիմունքների յուրացումը ինչպես նաև նպաստում է ազգային բանակում ծառայելու և 

հայոց բանակի պատմական ավանդույթները շարունակելու սեփական պարտքը 

գիտակցող, կարգապահ, ֆիզիկապես և բարոյապես առողջ , բազմակողմանի զարգացած, 

հայրենիքի պաշտպանությանը պատրաստ, արտակարգ իրավիճակներում արագ 

կողմնորոշվող և աշխատանքային գործունեությանը պատրաստ քաղաքացու 

ձևավորմանը։ Սովորողների կողմից «Նախնական զինվորական պատրաստություն» 

առարկայի պետական ուսումնական ծրագրի յուրացումից բացի «Նախնական 

զինվորական պատրաստություն» առարկայի դասաժամերը , տարբեր 

ռազմահայրենասիրական խմբակներն ու ռազմամարզական խաղերը մեծ դեր ու 

նշանակություն ունեն նաև պատանիների ու աղջիկների ռազմահայրենասիրական 

դաստիարակության գործում : Հանրակրթական ուսումնական հաստատություններում 

«Նախնական զինվորական պատրաստություն» առարկայի և ռազմահայրենասիրական 

դաստիարակության պլանավորման և աշխատանքների կազմակերպման գործում մեծ 

դեր ունեն ուսումնական հաստատության զինվորական զեկավարները: Բացի դրանից 

զինղեկը իր մարդկային կերպարով, հայրենասիրական գաղափարներով, զինվորական 

պահանջկոտությամբ և կարգապահությամբ , ինչպես նաև անձնական օրինակով մեծ դեր 

է խաղում սովորողների և մանկավարժական կոլեկտիվի կարգապահության 

ամրապնդման և բանակհասարակություն կապերի սերտացման գործում 

Գրականության ցանկ 

1.Հանրակրթական պետական չափորոշիչներ Երևան 2011 

2 Նախնական զինվորական պատրաստություն  8րդ դասարանի դասագիրք` 

Հեղ. Վ.Օհանյան,Ս.Մարգարյան,Լ.Ղազարյան,Վ,Առաքելյան,Վ,Աստանյան և ուրիշներ –   

Երևան    <<Աստղիկ Գրատուն>>.2010 

3. Նախնական զինվորական պատրաստություն  9րդ դասարանի դասագիրք` 

Հեղ. Վ.Օհանյան,Ս.Մարգարյան,Լ.Ղազարյան,Վ,Առաքելյան,Վ,Աստանյան և ուրիշներ –   

Երևան    <<Աստղիկ Գրատուն>>.2010 

4.Աստվածատրյան Մ.,Ավագյան Մ.,Թերզյան Գ. Մանկավարժական կրթության 

    Զարգացման հայեցակարգ  Երևան 2014 

Հավելվածներ 

                                                              Դասապլան 1 

   Առարկա՝ ՆԶՊ Ամսաթիվ 22.10.2021 Կիսամյակ 1-ին Դասարան 9-րդ   

Թեմա՝ Մագնիսական ազիմուտ,Ազիմուտով շարժվելը,Տեղագրական քարտեզ 

Օգտագործվող 

նյութեր՝ 

Գրատախտակ,  կավիճ,  տետրեր, գրիչ  դասագիրք  ,տեղագրական 

քարտեզներ,կողմնացույց 

Դասի նպատակը՝ Աշակերտը կարողանա կողնորոշվելտեղանքում օգտվելով 

կողմնացույցից ր տեղագրական քարտեզներից 

Վերջնարդյունքներ

ը 

Աշակերտները  կարողանան  տեղանքում կողնորոշվել : 

Գործողություննե

ր 

(ժամ/տևողությու

ն) 

Ուսումնական 

գործունեություն 

 

Աշակերտներ 

Պլանավորած տարբերակում 

և Ու.Գ.ռազմավարություններ 

 

Ուսուցիչ 

Հարցադրումներ 

և կիրառվող 

մեթոդներ: 

 

 

 

 

5-10 ր 

3ր 

 

Զինվորական ողջույն 

Կատարում են ՀՀ 

օրհներգը: 

Խմբերի բաժանում 

 

Ողջույնի ընդունում, 

անհատական հաշվառում 

 

: 

10-15ր 

 

 

 

 

10ր 

 

2-3ր 

 

 

 

 

 

 

Խմբերը  պատմում են 

իրենց հանձնարարված 

տեքստերը 

 

 

Միավորում և 

ամբողջացնում են 

գիտելիքները 

 

համագործակցային 

խմբերը ամբողջ 

դասարանին իրենց 

նախընտրած ձևով 

ներկայացնում են 

թեման։ 

 

 

 

 

 

 

 

Հետևում է,որ ճիշտ պատմեն 

անհրաժեշտության դեպքում 

միջամտել 

 

թեմայի ամփոփման համար 

տալ հետևյալ հարցերը 

(«Ո՞րն էր ամենակարևորը», 

«Համառոտ ձևակերպե՛ք 

թեմայի գլխավոր 

գաղափարը», «Ինչի՞ վրա 

խումբն առավելագույն 

ուշադրություն դարձրեց»...): 

 

Մտագրոհ մեթոդ 

,Ջիկսոնի մեթոդ 

3-5ր 

գնահատում 

Գնահատումը կատարվում է 10 բալանոց համակարգով  ավելի բարձր 

կստանա այն աշակերտը,որը բացի տեսականից կկարողանա գործնական 

ցուցադրել արտահայտած միտքը և կարևորի դրա դերը կյանքում: 

5ր տնային հանձ Տեղագրական քարտեզ 

  Դասապլան 2 

   Առարկա՝ ՆԶՊ Ամսաթիվ 10.05 2022 Կիսամյակ 2 Դասարան 8 

Թեմա՝ ՀՀ պետական խորհրդանիշերը >> 

Օգտագործվող 

նյութեր՝ 

Գրատախտակ,  կավիճ,  տետրեր, գրիչ  դասագիրք  ՀՀ պետական 

օրհներգի,զինվորական երդման և բանակի երգի տեքստերը,պետական 

զինանշանը,դրոշը,ՀՀ զու զինանշանը և զորամասի մարտական դրոշի 

նմանակ: 

Դասի նպատակը՝ Ծանոթացնել ՀՀ պետական օրհներգի,զինվորական երդման և բանակի 

երգին,պետական զինանշանի,դրոշին,ՀՀ զու զինանշանի և զորամասի 

մարտական դրոշի հետ 

Վերջնարդյունքներ

ը 

Աշակերտները կատարեն օրհներգը,բանակի երգը,բոլորը արտասանեն 

զինվորական երդումը 

Գործողություննե

ր 

(ժամ/տևողությու

ն) 

Ուսումնական 

գործունեություն 

 

Աշակերտներ 

Պլանավորած տարբերակում 

և Ու.Գ.ռազմավարություններ 

 

Ուսուցիչ 

Հարցադրումներ 

և կիրառվող 

մեթոդներ: 

 

 

 

 

Զինվորական ողջույն 

Կատարում են ՀՀ 

Ողջույնի ընդունում, 

անհատական հաշվառում 

5-10 ր 

3ր 

 

 

 

5ր 

 

 

5ր 

 

2-3ր 

 

 

 

 

 

 

 

10-15ր 

օրհներգը: 

Խմբերի բաժանում 

 

 

Խմբերը  պատմում են 

իրենց հանձնարարված 

տեքստերը 

 

 

Միավորում և 

ամբողջացնում են 

գիտելիքները 

 

համագործակցային 

խմբերը ամբողջ 

դասարանին իրենց 

նախընտրած ձևով 

ներկայացնում են 

թեման։ 

 

Երգում են 

օրհներգը,բանակի երգը 

և արտասանում են 

զինվորական երդումը 

 

 

: 

 

 

Հետևում է,որ ճիշտ պատմեն 

անհրաժեշտության դեպքում 

միջամտել 

 

թեմայի ամփոփման համար 

տալ հետևյալ հարցերը 

(«Ո՞րն էր ամենակարևորը», 

«Համառոտ ձևակերպե՛ք 

թեմայի գլխավոր 

գաղափարը», «Ինչի՞ վրա 

խումբն առավելագույն 

ուշադրություն դարձրեց»...): 

 

 

 

 

Մտագրոհ մեթոդ 

,Ջիկսոնի մեթոդ 

3-5ր 

գնահատում 

Գնահատումը կատարվում է 10 բալանոց համակարգով  ավելի բարձր 

կստանա այն աշակերտը,որը բացի տեսականից կկարողանա գործնական 

ցուցադրել արտահայտած միտքը և կարևորի դրա դերը կյանքում: 

5ր տնային հանձ ՀՀ համազորային կանոնագիրք:Ծանոթացնել զինվորական  վարքականոնի 

հետ: 

 


